
landon kvazau sian propran industrion tamen lia

decido acCeti por si prezidentan aviadilon Boeing
737 malkontentigis la Mondan Bankon, kiu tuj poste Ce-
sis tutan financan helpon al la Granda Insulo. Al tio aldo-
nigis lia sekreta kontrakto kun iu sudkorea firmao vendi
vastan grundpecon cele al kultivado de maizo. Tiu lasta
motivis la fortan reagon de la opozicio, kiu vidis en Andry
Rajoelina, tiama urbestro de la €efurbo, la sukcesonton
de Ravalomanana. Miloj da homoj manifestaciis Ciutage
en la historia placo 13a de majo kaj provis sukcese akrigi
la malamon de la laciganta popolo kontrat la tiama pre-
zidento. Kaj anstatat mildigi la situacion, Ravalomanana
fiere tro uzis la armeon por subpremi la manifestaciantojn
kaj enkarcerigis multajn politikistojn. Li mem devis trans-
doni la povon al kelkaj oficiroj, tiel devojiginte de la konsti-
tucio, kaj ekzilis sin en SudAfriko §is nun. Siavice la ofici-
roj transdonis al Andry Rajoelina la povon, tiu juna estro
de reklama firmao starigas la transiran regimon sed tro
dauras la transiro dum pli kaj pli suferas la popolo. Post tri
jaroj de transira periodo, 2/3 de la enlo§antoj jam vivas
sub la limo de la profunda malrieco.
ARMEO ELIRAS LA KAZERNON
Jam dum la socialisma regimo (1975-1991), la armeo
perdis sian virgan nedtralecon, oficiroj kaj suboficiroj
apartenis al politika partio. Premo far la armeo devigis
Ravalomanana demisii kaj eé¢ forfug@i al SudAfriko. Sajnas
ke, kvankam Ravalomanana deziregas reiri hejmen, parto
de la armeo minace baras al li la vojon. Evidentigas ke la
situacio ne malplaas al la nuna transirperioda preziden-
to, kiu multobligas favoron kaj promociojn al la anoj de la
armeo, gendarmo kaj polico.
FIPOLITIKISTOJ PROFITAS
La samaj kapoj denove regas en la kortego. Ne mirinde
se kelkaj samaj familianoj estis nomumitaj konsilantoj de
la transira regimo (kiuj rolas kiel deputitoj kaj senatanoj)
kaj ricevas altan pagon. Sekve, ne €iuj trovas profiton el
la solvigo de la nuna situacio kaj kaSe faras €ion por plu
daurigi la transiran periodon. Des pli ke alta posteno
helpas manovri por diversaj kontrabandoj. Kiom da fojoj ja
estis malkovritaj Sardaudtoj kaj Sipoj, kiuj transportas valo-
rajn lignajojn al Cinio ? Sed gis nun, la « cerboj » de tiaj
aferaCoj neniam estis arestitaj au e€¢ nur maltrankviligitaj.
Koruptado obli§as je Ciuj niveloj.
ENMIKSO FAR IUJ POTENCAJ LANDOJ
Kvankam oni ne rekte mencias la nomojn de potencaj
landoj, Ciuj Malagasoj ekkomprenas kiu lando apogas kaj
protektas kiun gravulon. Bedaurinde,iuj landoj faras €ion
eblan por akiri pecon el nigj ricajoj. La samo ja jam okazis
en Afganio, Irako kaj Irano ktp. Post kvin jaroj, eblas
ekspluati la petrolon sub la malagasa grundo. Ni i§as la
vetajo de €iuj industriaj landoj kaj ili sentime enmiksigas
en la internan krizon, kiu persistadas en la Granda Insulo.
La t.n. internacia komunumo diktas siajn legojn al la nuna

Ravalomanana, riéa agroindustriisto mastrumis la

regimo, oni rajtas timi ke fremdajn armeojn eniros tien €i
pretende al repacigo okaze de iu “provokota” interna mili-
to.

TUJ VIDEBLAS LA SENSEKURECO

Aldigas atakoj tie kaj ie en la granda urbo kaj altigas la
nombro de viktimoj pri poSostelistoj. Dum en la kamparo,
la « dahalo » (organizita bando de bovételistoj) detruas la
kamparan komunumon raziante tutan teritorion. Gendar-
rmoj kaj armeoj estas nun devigataj uzi helikopterojn por
batali kontrau tiajn Stelistojn. Pro la sinsekvaj politikaj kri-

Tia Sajna vivnormalajo kasSas daiiran timon pri la estonteco.
La simpla civitano havas la impreson ke li ne plu regas sian
vivon

zoj en 1991, 2002 kaj 2009, armiloj estas nelice dissemi-
taj en la lando, bandit-atakoj ofte plenumigas kun la kona-
ta komunisma fusilo mitrala Kalachnikov.

SERCI ELIRVOJON

Ciuj konscias pri la urga neceso okazigi balotadon. La
internacia komunumo helpas la landon prepari preziden-
tan elekton kaj jam anoncidis diversaj datoj sed pro
neakordigebla pozicio de la lokaj politikistoj (kiu estas
esence duflanka : la partianoj de Ravalomanana kaj tiyj
de Rajoelina), la balotado suferadas oftan prokrastigon.
SENPOVECO KAJ REZIGNACIO

Ne eblas al simpla civitano diri ion ajn €ar kiu ja emas
alskulti lin ? La simpla homo estas natizita de politiko. La
generala opinio disduigas konforme al la pozicio de tiuj
politikistoj. Kaj la pensmaniero de Malagasoj ne helpas,
oni facile rezignacias kaj provas elteni tiom longe kiom oni
vivas. Felie ke Malagasoj estas religiema popolo, kiu
kapabilas eltiri el sia fido la forton alfronti tian situacion.

Henriel

LA VIVO EN NIAJ GRANDAJ URBOJ

RENOVIGO DE LA BUSOJ EN ANTANANARIVO

Februare delegitoj de sindikatoj de busistoj en An-
tananarivo estis senditaj al Cinio por trakti kun
¢inaj busetkonstruistoj cele al renovigo de la ¢efur-
baj veturiloj.

ni ja konstatas ke jam oldegas la busoj de la

Cefurbo malgrat la alveno de belaj germanaj

autoj Mercedes Benz Sprinter. La gisnunaj bu-
setoj povas entute transporti nur 25 sidantajn pa-
saderojn kaj €e la bushaltejo, kvar au kvin el tiaj atitoj
samtempe staras kaj provokas monstran trafikStopigon.
Krome, tiuj malnovegaj atitoj poluadas la urbon kaj des
maplibone alportas preskau €iutage trafikakcidentojn.
Pro altigo de karburajo kaj de altopecaroj, la sindikato
devis altigi la buskoston de Ar 300 al Ar 400
(egalvaloro de unuhora laborkosto e malaltklasa labo-
risto) sed la nuna registaro rifuzas tian decidon.

Jam delonge la sindikato petis de la registaro starigon
de iu centro, kie la membroj rajtas aleti avantagkoste
autopecaron. Sed neniu respondis al ilia peto. Kaj nun,
post multaj interkonsiligoj, sindikato kaj registaro inter-
konsentis pri la nova maniero enporti novajn busetojn
cele al renovigo de la busoj en la Eefurbo. Kaj akrigas
la veturad-problemoj tiel, ke la registaro decidis kunla-
bori kun la profesiuloj de pasader-transportado.

Tro da busetoj montras la amatorecon de trans-
portistoj de niaj grandaj urboj

Siaflanke, la registaro disponigis al la membroj de la
sindikatoj monsumon ¢&e speciala bankkonto por aceti
novajn busetojn sed estas tasko de tiuj profesiuloj trovi
la tatgan veturilon. Prezavantago diktis elekti €inan
buseton. Post la vizito ée kelkaj fabrikistoj en Cinio, es-
tis decidite aceti tri malsamajn modelojn, kies ecaro
kongruas kun la bezono de la lokaj pasageroj. Temas
do pri buseto kiu kapablas transporti tridek sidantajn
kaj dek starantajn pasagerojn. Tia elekto estis farata
komforme al la ofta mallargeco de la vojo tra la urbo
Antananarivo.

Malgrau la entuziasmo montrita de la profesiuloj
atendante oktobron, kie alvenos la unua grupo de
busetoj, kelkaj transportistoj ja ne tro emas la
drakonajn kondi€ojn altruditajn de la registaro. Starigos
generala kaso kien €iuj membroj devas enmeti la

Ciutagan enspezon. Tiuj busetoj estos afrankitaj de
doganimpostoj. Plie, unuopa buseto kostas proks. Ar
80 milionojn. Dum kvin jaroj, la membro de la sindikato
pagos iom post iom parton de tiu kosto sed li/§i ne
rajtas enkasigi la Ciutagan enspezon gis finpago de la
tuta monsumo. Li/Si libere disponigas pri sia auto nur

Alveno de tiuj belaj germanaj busoj ne solvis la
problemon de trafikstopigo

pliposte lal tiu lasta kondi€o. Tamen, por modernigi la
urban bustransportadon, &iu profesiulo devas disponigi
al tiu nova buseto Soforon kaj asistanton, kiuj ricevos
sian salajron el la generala kaso. La dungitoj surmetos
sur sin indan kostumon kaj montras respekton kaj
afablecon al la pasaeroj. Speciala kupono estos
eldonita, kiu validas por Ciuj buslinioj kaj oni vendos ilin
en aparta gieto. Tiu oferto estas por jama profesiulo
kaj la profesian permesilon el la olda buseto uzos la
nova.

Tri mil busetoj trairas la éefurbon égiutage. Cu efektive
plibonigos la proponata servo se la decido restas
nedeviga por éiuj ? Cu malaperos la infere éiutaga
trafikStopigo kaj kien enmeti tiujn malnovegajn
busetojn, kies rajto transporti estos forprenita ?

@ i
S 02,
Kiam oni decidos renovigi ankaii
taksiojn de la éefurbo ?




MALAGASA KAMPARO
KASITA RICAJO DE LA KAMPARO

STEREOTIPE

a malagasan kamparon daure karakte-

rizas profundan malri€econ. Oni ofte

renkontas vilagon izolitan pro la malfa-
cila vojo, kiu kondukas tien. La sama situacio
estas tuj videbla e€ je du au tri kilometroj for
de Antananarivo. Krome, mankas sana ak-
vo kaj elektro, kio implikas mankon de higie-
no kaj bonfarto al la kamparanoj. Bazaj in-
frastrukturoj kiel hospitalo, policejo kaj ler-
nejo ne Ciam disponeblas au se bonSance,
ili aspektas malnovegaj au disfalontaj. Evi-
dentigas ke Statoficistoj ne tro emas resti en
la kamparo pro la tiea malfacila vivkondico.
Sekve la restantaj bildoj pri la kamparo es-
tas polvo, nauzaj odoroj, dumnokta malhelo,
sensekureco, rugkolora grundo, polvo kaj
koto, superstico...

AVANTAGOJ

Aliflanke, la sperta observanto povas
rimarki, malgrat tio ¢io, kelkajn
pozitivajn trajtojn de nia kamparo. Ge-
nerale tre afablaj kaj gastigemaj estas
la kamparanoj. lli modeste vivas kaj
senkonscie aplikas modernan metodon
por kultivi, ekzemple uzante naturan sterkon
anstatall hemian. Kaj kiom da urbanoj sentas
sin liberaj kaj malstreCitaj dum sia restado en la
kamparo, kie senkonteste freSas la legomoj kaj
kvalite spireblas la aero ? Kamparanoj
datre vivas ankau kun la malagasaj tra-
dicioj kaj konservas la sociajn valorojn
kiel solidarecon kaj interhelpon en Ciuj
ajn situacio. Kamparo daurigas la be-
lajn arhitekturojn de niaj pragepatroj.

Salde, la tuta ricajo de Malagasoj res-
tas en niaj kamparoj sed bedaurinde ne
la koncernitaj kamparanoj profitas el =
siaj lagoj kaj arbaroj, el la subteraj minajoj
kaj e€ el siaj propraj rikoltoj.

NI VOJAGAS

AL ANALAVORY, LAULONGE DE LA NACIA VOJO N°1

fiereco de la regimo de la unua respubliko (1960-1972). Normale, ni devis preni « taxi-

brousse » (laulitere « kampara taksio », tiel nomigas tiuj busoj kaj busetoj kiuj laboras ekster
la granda urbo) en la stacidomo €e Fasan’ny Karana (« la tombo de Hindo » €ar fronte de la stacido-
mo staras la kadavrobruligejo de la lokaj Hindopakistanoj) kiu situas iom sude de Anosizato.

N i uzis nian propran atiton por iri al Analavory latilonge de la nacia vojo N°1. Gi estis unu el la

Ni trairis sufie belan Soseon, kies konstruadon financis Francio. Jen estas la kvartalo Anosibe (« la
vasta insulo » probable pro la akvo, kiu inundas la vastan rizkampon el kiu originis tiu kvartalo), kiu
famas pro ties granda bazaro. La kamparanoj ja kutimas vendi tie siajn rikoltojn kaj okaze de familiaj
eventoj, estas pli avantade veni al Anosibe je la 4a am por sin provi- —

Zi je bonprezaj legomoj. Ne mankas trafikStopigo tie pro la multaj
Sar@autoj, kiuj plenigas la apudan parkejon. Bedaurinde, tro da ru-
bajoj odoraCas en Anosibe kaj biciklistoj kaj €aretoj sentime trairas
la poradtan Soseon, kio ofte okazigas akcidentojn.

Ni trapasis la ponton de Anosizato, kiu estas la fino de la €efurba
teritorio. La rivero lkopa fluas sub tiu ponto kaj tial la nomo de la
pluaj municipoj estas « Atsimon-drano », kiu signifas sude la de ri- .
vero. Preter la Soseo staras bazaroj kun vitrino, en kiu estas pezentataj rostitaj kOkInaJOJ kun varma
kokina buljono. Sed Anosizato ekperdas sian famon pro forta konkurenco far iu alia kvartalo en la
nordo de la efurbo. La nomo Anosizato sgnifas « cento da insuloj » pro apero de insuletoj meze de
la rivero Ikopa dum la pluva periodo.

Ni alvenis en Ampitatafika. Rapide konstruigas belaj domoj kaj komercaj centroj ambauflanke preter
tiu nacia vojo. Ni plu iris gis iu alia ponto, sub kiu fluas la rivero Sisaony. Tie estas la urbo Ampitata-
fika (« la loko, kien transiras la armeo », nomo Kiu originas el la ekspedicio en la okcidento far la tia-
maj redoj). La urbo staras €e alta monteto kaj ne eblas §in vidi de la Soseo. De tie la nacia vojo pa-
ralelas kun la rivero kaj monotone ekaperas kampara pejzago.

Fenoarivo (« la nombro mil estas atingita », probable tie kolektigis

re§aj soldatoj antau ol invadi iun alian teritorion) estas konata Cefe
pro sia hospitalo por kuraci tuberkulozulon. Krome, §i ekigas malgra-
va pro kreigo de alia apuda urbeto Vontovorona, kiu gastas la po-
liteknikan instituton. Kiam ni eliras tiun &i urbeton, ekraras la domoj
ladlonge de la nacia vojo.

Ni atingis Ambatomirahavavy-on, dudekon da kilometroj for de Anta-
nanarivo kaj tien kutimas aliri miloj
da ekskursantoj dum pasko kaj pen-
tekosto. La nomo de la urbo signifas « La du fratinaj Stonoj » €ar
estas tie du grandaj Stonoj kiuj similas unu la alia.

Poste ni eniris en Imeritsiatosika-n, (« Imerina, kiun oni ne povas
forpusi », tio signifas ke la soldatoj de Merina - la tribo de la centra
altebenajo - estis teknike potencaj) Ci tie komenci§as la vasta re-
giono lItasy.

Arivonimamo (45 km) estas tro trankvila loko, tamen historia urbo kie estis murditaj de patriotoj la
evangelia pastoro Johnson kun la tuta familio en 1896. lu unua vojo ebligas tuj preterpasi la urbon
dum la dua helpas nin trairi §in. Ciuokaze, la urbo estas konstruita latilonge de la $oseo. Arivonima-
mo famas pro sia « bononoka », temas pri kuirita manioko, kiun oni fermentis sub lageto dum unu
semajno gis kiam gi odoracas kiel fromago.

NI VOJAGAS

Ni fine trovigis antau la enirejo al Miarinarivo (90 km) (t.e. « kie staras
mil », alude al mil soldatoj pretaj por batali). Oni devas supreniri mal-
deskstren por trairi la urbon. Temas pri administra urbo, kie trovigas
la sidejo de la regiono. Tie troveblas ankau famaj lernejoj de la tuta
« Ambaniandrefana » (t.e. « en la suba okcidento », tiel nomigas la :
vasta regiono de Arivonimamo gis Tsiroanimandidy). Marinarivo estis =g
C¢arma urbeto kun gia katolika katedralo sed §i perdas sian gravecon
pro la rapida progreso de Analavory. Alia malavantago estas tiu devi-
ga kurbido al la urbo, for de la nacia vojo, tial ke la vojadantoj prefere nur preterpasi la urbon.

Antanetimboahangy (t.e. « la vasta grundo de Voahangy », probable la nomo de iu virino) ne estas
urbo sed fakte vilago de gelernantoj €ar §i famas pro sia gimnazio kaj siaj fiaj sorcist(in)oj, pri kiuj
timas la kamparanaj gefiloj devigitaj lerni tie pro manko de alia ebleco. Tamen, Antanetimboahangy
posedas dekokilometran rektlinian Soseon, tre aprezatan de autaj kaj motorciklaj sportisto;.

Kaj finfine post tri horoj de normalrapideca veturado, ni trafis Anala-
vory-on (120 km). urbeton konstruitan latilonge de la nacia vojo. Gi tuj
rekoneblas pro sia alta monto, kies supro estas surface plata. Urbeto
kosmopolita, ties vulkana grundo ege fekundas (tomato, fazeolo, pis-
taCo, manioko, rizo...) kaj la enlogantoj bredas multe da bovoj. Tre
palpebla estas la rapidega modernigo de tiu urbeto. Gi famas ankat
pro fiSoj el la lago ltasy sed ili i§as multekostaj, la lago Itasy situas
dekon da kilometroj for de €i tie. Abunde pluvis dum duona horo kiam
ni eniris la urbeton. Ni tagmangis €e iu « hétely » (tiel Malagasoj no-

mas pagatan mangejon)
akompanitan de rizo. La
do sufi€e altekosta. Anala-
aliaj regiono;.

Meze de la urbeto trovigas
plimulto de veturiloj estas
pablas enteni 15 pa-
kostas 5.000 ariary (€ 2),
ga pago al nekvalifikita la-
Ni alvenis iun mardon, la
tuta urbo €ar la kampara-
kau §i « supreniris » tien Ci
amuzigi. -

|||||||||||||||||||

kaj mendis frititan fiSon
plado kostas malpli ol € 2,
vory estas vojkrucigo al

la haltejo de la stacidomo,
aziaj busetoj kiuj ka-
sagerojn kaj la vojago
kio egalvaloras al unuta-
boristo.

bazartagon kaj bruegis la
noj el dek kilometroj Cir-
por vendi kaj aCeti kaj iom

Ni vizitis la lokan gimnazion, kiun viktimas la forta konkurenco far trideko da privataj lernejoj. La

gimnaziestro plendis pri la malbona rilato inter la instruistoj kaj la gepa-
troj.

Kiel impresas al ni tia vojago ?

-la vojo estis konstruita lau teknika normo tamen §i ekmalbonstatas
pro manko de prizorgo.

-la vojago okazis meze de marto dum la pluva periodo : la Cirkatajo
abundis verdajon naturan kaj plantitan sed foje aperis ankau spuro de
detruita medio precipe €e la montetflanko.

-multaj ebriuloj vagadas tra la urbeto kaj multe da vendejo de alkoho-
lajoj staras Cie.

-modidas la uzado de €inaj postelefonoj des pli ke la tri telefonkompa-
nioj (Telma, Airtel kaj Orange) adekvate servas la lokon. Sed ne €iam
kapteblas la telefonretoj dumvoje.

-gojigas tiea restado pro enlogantoj gastamaj, ni proviziumas nin per
« voan-dalana » (tradicio estas kunporti por la familio kaj amikoj ion),
ni aCetis varman « koba katsaka » (ian panon faritan el maiza faruno),

RILATE NIAN HISTORION

FRANCIO RIFUZADAS REKONI
SIAN RESPONDECON

Kelkaj landoj kiuj agis malbone kontrau aliaj landoj ekkonscias nun pri sia kulpo kaj pro-
vas publike sin ekskuzi antaul la Historio. Jen almenau minimuma kaj simbola gesto por
repacigi kun si mem sed ne €iuj landoj tiel reagis...

komencigis la plej granda ribelado de patriotoj kontrad la francaj

koloniistoj. lu franca generalo donis la oficialan ciferon pri la
nombro de viktimoj kelkajn monatojn post tiu evento : 100.000 Malaga-
soj kaj 400 francaj soldatoj. Reehigis gis Etiropo kaj Ameriko la sovaga
bucado farita de francaj soldatoj, kiuj i.a. fiajoj enmetis en plurajn vago-
nojn patriotojn antau ol mitralpafi ilin. Tiam e€ la franca verkisto kaj fi-
lozofo Albert Camus indignidis kaj taksis tion simila al la nazia krimo,
kiun jus travivis liaj samlandanoj. Plimulto de tiuj viktimoj venis de la
orienta parto de la insulo, kie varmis la ribelado kalze de sklaviga me-
todo uzita de koloniistoj por devigi la lokanojn planti eksporteblajn va-
rojn al Francio. Pliposte kelkaj esploristoj en Francio kontestis tiun cife-
ron reduktinte la nombron de malagasaj viktimoj al 10.000 homo;j.
66 jaroj poste, Francio rifuzas forigi la vualon, kiu surmetas tiun even-
ton kvankam jam estas jure trapasita la internacia limdato koncerne
tiajn aferojn. Dosieroj kiuj povus helpi respondi al diversaj gravaj de-
mandoj dadre ne alireblas : kiu(j) ekstartis tiun eventon ? Kiuj kunlabo-
ris kun kiuj ? Kio estis la ¢efa celo ?

I a malagasa popolo rememorigis la daton 29a de marto 1947, kie

Kelkaj partioj nacionalismaj postulas nun la veron asertante ke
ne la Malagasoj ekstartis tiun aferon sed la Francoj mem cele al
mortigo de la tiama naciisma partio MDRM. Tiu Ci ja populare
akiris majoritaton dum la balotado por reprezenti la koloniitan
insulon €e la franca asembleo. Francio timis tiun partion kaj
ser€is pretekston por detrui gin. En 2006, la tiama franca pre-
zidento Jacques Chirac vizitis la Grandan Insulon kaj €iuj jam
esperis ke li publike rekonos la respondecon de Francio au e€
petos pardonon. Sed nur simpla aludo pri tia bedatirinda parto
de la komuna historio li svage faris. Kaj stari§as la demando
kion timas Francio por daure kaSi la veron kaj kiujn §i volas
protekti.

Sed plej bedaurindas la fakto ke la nuna generacio ne scias la
historion de sia patrolando, §i dadre imitas blinde tion, kion montras al
di la francaj televidoj, §i sehezite uzas la francan Ingvon anstatau la
malagasan kaj multaj gejunuloj pensas ke migri al Francio estas la
solvo por havigi al si pli bonan vivon kaj pli validan studon. Eble pro tio
¢io, Francio ne timas ke iu malhelpos gin plu silenti pri la farita krimo.




